NEWYORK | Agriculture

STATE OF

OPPORTUNITY. and MarkEtS

ANDREW M. CUOMO RICHARD A. BALL
Governor Commissioner

GID ENTERIME POU LIVREZON PWODW!I ALIMANTE AK LIVREZON PWODWI ALIMANTE
KOMANDE ANLIY LAKAY MOUN
DAT: 29 mas 2020

Moun ki bezwen achte manje kapab jwenn sévis livrezon lakay yo ak/oswa sévis pou yo
komande manje anliy (ikomes), pou jwenn manje san yo pa ale fizikman nan yon magazen
alimanté. Menm si posiblite sa yo bay moun k ap achte a plis fasilite, li enpotan anpil pou sa fét
yon jan ki pwoteje machandiz yo kont danje ak kontaminasyon pandan transpo a. Si yo pa trete
pwodwi yo byen, sa kapab domaje yo oswa lakdz maladi (anpwazonnman alimanté) pou moun ki
manje yo. Prensipal sévis transpo yo, tankou UPS, FedEx, USPS, elatriye... ak/oswa kote ki voye
pwovizyon kay moun, kit se nan men yon anplwaye nan komés detay la, kit se nan men yon
kontraté oswa yon sevis livrezon tankou UberEats, Instacart, elatriye... dwe obséve kondisyon ki
ekri nan dokiman sa a.

Anvan Livrezon/Estokaj:

Manje moun kdmande, epi ki rete nan magazen an anvan yo transpote oswa remeét yo, dwe
kenbe yon jan ki ijyennik, dapre kondisyon kote ki pwodwi machandiz la. Atik ki pa bezwen ale
nan frijidé yo mét estoke nan tanperati anbyan an. Atik ki bezwen ale nan frijidé oswa nan
konjelate yo dwe konséve nan tanperati 41°F oubyen mwens, oubyen nan yon eta konjelasyon.
Estokaj ak transpo a dwe fet yon jan pou pa gen kontaminasyon ki soti nan anviwonnman an, epi
si posib yo dwe estoke nan yon depo oswa yon lokal ki fét pou kenbe machandiz kliyan yo
komande. Si se yon konpayi/sevis livrezon k ap sevi, veye byen pou pwodwi yo estoke jansadwa
anvan transpo yo.

Kontwol Tanperati pandan Transpo:

Tout manje ki bezwen refrijerasyon dwe kenbe nan yon tanperati 41°F oubyen mwens, epi atik ki
konjle yo dwe trete yon jan pou yo rete konjle byen di. Jan ki pi efikas pou fé sa, se sevi avek
kontné transpo izole oswa kontné ki fét espesyalman pou estokaj frét, epi ki genyen bon kalite
mwayen refwadisman. Pakét glas kapab ede nan kenbe bon tanperati pou sa, pandan tout
operasyon livrezon an. Pou transpd manje cho, yo dwe kenbe manje a nan tanperati 135°F
oswa pi wo, nan kontné izole ki fet espesyalman pou kenbe tanperati manje ki cho.

Kontwol Tanperati pou Livrezon lkomes:

Livrezon nan lapos/enténét oswa sévis transpo odiné kapab mande pou sévi avék kontné ki fet
espesyalman pou yo pa domaje, epi k ap kenbe tanperati korék pandan transpo a. Pou verifye si
kontné k ap sévi pou transpo yo pral kenbe tanperati korék pandan transpo a, mande we yon
kopi etid validasyon ki soti nan kote yo achte kontné pou transpo yo. Gade tou si ou ka sevi avék
yon endikaté tan/tanperati ki chanje koulé, oswa yon aparéy ki kontwole tan/tanperati epi k ap
bay yon endikasyon vizib oubyen yon avetisman si kontné pou transpo atik yo depase tanperati
koréek la. Mete etiket pi ba la a sou deyo kontne ki genyen manje ki ka gate oubyen ki konjle yo:
"Kenbe nan Frijidé" oswa "Kenbe nan Konjelaté".

Transpo ljyennik:

Kontné ki sevi pou pote manje bay-dwe rezéve pou sevis sa a, ak dwe kenbe nan yon jan
ijyennik pou yo pa gate ni kontamine manje yo. Veyikil yo pa dwe sevi pou Iot rezon, lé y ap
sevi pou livrezon manje. Atik ki pa pwodwi alimanté, tankou pwodwi chimik, zouti, oswa
kawoutchou derechanj pa dwe estoke nan |6t kote nan menm veyikil ki fé livrezon manje yo.
Wout livrezon yo dwe plannifye nan jan ki pi bon pou efikasite transpo a, pou anpeche
gaspiye tan, sa ki kapab aji sou tanperati pwodwi yo, menm si yo nan frijide.

Ekri enfomasyon nan yon pwospektis, oswa yon mesaj elektwonnik, oswa yon afich pou fe
kliyan an sonje metod korék pou travay nan manje: netwaye, separe, kwit, glase.

Separasyon:

Manije kri, tankou vyann, ze, ak pwason dwe anbale ak transpote yon jan pou yo pa kontamine
|0t manje, espesyalman manje fre ki pral sévi san kwit. Separe sache, bwat ak/oswa konjelate,
se jan ki pi efikas pou satisfé kondisyon sa a. Pa janm mete manje kri oswa "ki bezwen kwit" sou
|0t ki "pare pou manje"”, kélkeswa anbalaj la.

Livrezon:

Oganize livrezon an yon jan pou kliyan an lakay li, pou resevwa machandiz la. Chéche pa kite
manje yo poukont yo devan pot moun, kote tanperati a kapab gate yo, oubyen kapab genyen ti
bét nan lakou, oswa bét nan kay, oswa 10t bagay ki vin atake yo. Pi bon bagay, pou livrezon nan
menm zonn lan, se chwazi yon Ié pou livrezon an bon ni pou moun k ap vann lan, ni pou kliyan
an. Pou livrezon ki lwen, chéche jwenn yon dat ak yon Ie livrezon ki peémét kliyan an pare pou
resevwa machandiz la.


https://www.cdc.gov/foodsafety/keep-food-safe.html

